
GISH GA

GALATIANS GA.

CHAPTER I.

1 Paul ga, apostle ga (althga giad-
ilth wilw âtk gut, za ligi giadilth
gunwält, yagait Jesus Christ ga gun-
wàlt ga, dilth Shimoigiat ga Lakäga,
Nagwàt ga, gü nà t'in -gik giniantk
ga wàtk ga dida shpagait dùidit),

2 Ada tkàni waikia hakhokshk ga
didà goi, à Churches à da Galatia:

.3 Am dà gwashim dilth gungia-
ksha wàtk gut gish ga Shimoigiat ga
Lakàga Nagwàt ga dilth Miyànum
gut Jesus Christ ga,

4 Gü nha lip geluksh ginamtk gut
ga à na hadadakgum gunwàlt ga,
dumt wila dilamautkgum da hada-
gum giaôn hokshk ga di, niwàlda na
shagaudk gish ga Shimoigatkgum ga
dilth Nagwàdum ga:

5 Gü ga dum gup lthàwila n'ltha-
umshk gaga. Amen.

6 Lüshanàlthkgü wil ma shim dilt
zinsh yilyeltk gish niadit gü nat i
hahükhüitk ga shimt ash ga na
amagaudsh Christ ga, ada ma shim
haba lukshgiadum àm da malshk:

7 Gü althga gik güel dalth àm dalth
malshk : ada gup am wan nagazãou da
giadit, gü t'in lüshawanwantk ga
gagaud' shimt, gi nin hashaga dida

dumt 'in düladiyà dash ga Am da
Malshk gish Christ ga.

8 Ada zôt nügun gin, ligi angel
za wàtk ga dash ga ]akàga, za mal-
shk ga dà gwashim alth gik ligi äm
dalth malshk za al lukshgiat da nha
malthdum dà gwashim, âm dum sha-
maksha dit.

9 Niwàlda n'itha houmt, nini gik
houyüt giaôn, Ami ligit nà t'in ma-
lthilth ligi gik àm dalth malshk à
gwashim za lukshgiada da Itha al
gà da shimt, àm dum shamaksha dit.

10 Awil alth giadi gü za amok-
shini giaônligi Shimoigiat ga Lakäga ?
ligi alth giadi gwilth shigilth shalth-
gwishgi di ? amiza giada za Jha
shalthgwishgüi, althga dum di tkfl-
wàulimlthk gish Christ à goi.

11 Awil na wilaiyin didà gwashim
waikia, à wila wàl àm da malshk ga
nha shagou malth-dü dâ gwashim al-
thga wàäum giadit.

12 Awil althga nan dawàtk ga
dalth giat, n'za ligi shuwilaigiamu-
kshi-yit, yagai nha goiduksha dà goi
ana wil àlüdà'antk gish Jesus Christit.

13 Awil na ma shim Ithà naknö
na wila Jthà didôlshü da ashi hokshk
gü da wilalau Jewsit, gü- nan wila gul-
wilëkshum lüshüwiin na Churchk

